
Nrisimha Aratrikam

ನೃಸಿಂಹಾರಾತ್ರಿಕಂ

ವಂದೇ ವಂದಿತಪಾದಂ ಭಜತಾಂ ಸುಖಕಂದಂ
ಯತ್ಪದನಖಕರರಂಜಿತಮುಕುಟಂ ಸುರವೃಂದಂ .

ಯಚ್ಚರಣಾರ್ಪಿತತುಲಸೀ ಶ್ರೀಮನ್ಮಕರಂದಂ
ವೇದಂ ಗಾಯತಿ ಭಜತೇ ಷಟ್ಪದಮುನಿವೃಂದಂ ..

ಜಯದೇವ ಜಯದೇವ ನೃಹರೇ ಗುಣನಿಲಯಾ .

ಪಾಲಯಮಾಮತಿದಯಯಾ ನೃಹರೇ ಶ್ರಮನಿಲಯಾ ..ಜಯದೇವ .. 1..

ವಾಸಿತಕೃಷ್ಣಾಸುತಟಂ ಸಿದ್ಧೇಶ್ವರನಿಕಟಂ
ವಾರಿತತೃಷ್ಣಾ ಕಪಟಂ ಭಕ್ತಾರ್ಪಿತಸುಪಟಂ .

ಶ್ರೀಧೃತಸತ್ಕಟಿಸುತಟಂ ವಿದಿತಾಸುರಕಪಟಂ
ಶೋಭಿತಮಸ್ತಕಸುಸಟಂಯನ್ಮುಖಮತಿ ವಿಕಟಂ ..ಜಯದೇವ .. 2..

ಕೇಸರಮಂಡಿತತುಂಡಂ ಬಹುಪೂರಿತಗಂಡಂ
ಚಕ್ರಾದ್ಯಂಕಿತದಂಡಂ ದುಷ್ಟಾರ್ಪಿತದಂಡಂ .

ಉದರಾರ್ಪಿತಗಜದಂಡಮಸುರಾಧಿಪಚಂಡಂ
ಪ್ರಹ್ಲಾದಾರ್ಪಿತಪಿಂಡಂ ಕಮಲಾಧಿಕಮುಂಡಂ ..ಜಯದೇವ .. 3..

ಸಂಸಾರಾಂಬುಧಿಘೂರ್ಣೋದ್ಧಾರಂ ಮಾಂ ತೂರ್ಣಂ
ಸುತದಾರೈರತಿಜೀರ್ಣಂ ಕಲ್ಮಷಗಿರಿಚೂರ್ಣಂ .

ಅಶ್ವತ್ಥಾತ್ಮಕಪೂರ್ಣಂ ಶೋಭಿತಬಹುಪರ್ಣಂ
ರೂಪಂ ಭಜತಾಂ ನಃ ಸ್ಯಾದ್ಯಾಮವಾತಕಿರಣಂ ..ಜಯದೇವ .. 4..

ಕಮಲೋದ್ಭವಕಮಲಾಕರವಂದಿತಪದಕಮಲಂ
ಕರಕಮಲೋದ್ಧೃತಕಮಲಂ ನಾಶಿತಕಲಿಜಮಲಂ .

ಹೃತವಿಧಿಮುಖಹೃತ್ಕಮಲಮಮಲೀಕೃತವಿಮಲಂ
ಮಾಧವಮಧುಕರಕಮಲಂ ವಾರಿತ ನಿಜಶಮಲಂ ..ಜಯದೇವ .. 5..

